
 
 

3. september 2020 
 
 
Inatsisartut Suleriaasianni § 37, imm. 1 naapertorlugu apeqqutit imaattut Naalakkersuisunut 
saqqummiuppakka: 
 

1. Kangerlussuup Sisimiullu akornganni aqqusinniassamut tunngatillugu, inuiaqatigiinnut 

aningaasaqarniarnikkullu sunniutigisinnaasaannut avataaniit siunnersortimut 

isumaqatigiissuteqarnissaq qanoq isilluni taamak sivisutigisinnaava?  

2. Avataaniit siunnersortitut Oxford Univesitet-imi Oxford Global Projects, 

isumaqatigiissuteqarfigineqangajalersoq, Naalakkersuisunit qanga attavigineqarpa?  

3. Avataaniit siunnersortimut suli isumaqatigiissuisortoqarsimannginnera imatut 

paasineqassanerluni, aqqusinissap pilersaarusiornissaa Naalakkersuisunit 

pingaartinneqanngitsoq? 

(Inatsisartuni ilaasortaq, Anders Olsen, Siumut) 

Tunngavilersuut: 

Siullermik qujavunga akissutissinnut. Qularinngilara Corona sulianut assigiinngitsorpassuarnut 
kinguarsaasimanissaa.  
 
Taamaakkaluartoq tupigusuutigivara Coronap nunatsinnut aatsaat marts-imi takkunnera 
siunnersortillu mail-ikkut allakkatigulluunniit attavigineqartussaanera eqqarsaatigalugit, 
siunnersortip isumaqatigiissuteqarfigineqarsimannginneranut Corona patsisigineqarsimassappat. 
 
Siunnersortimut suli isumaqatigiissusiortoqarsimannginnera eqqarsaatigalugu imatut 
paasineqartariaqarnerluni, aqqusinissap pilersaarusiorneqarnissaanut Inatsisartut 
aningaasaliisimanerat Naalakkersuisunit pingaartinneqanngitsoq.  


